ქალბატონო თამარ, 
მოგმართავთ კონსოლიდირებული ტენდერით გამოწვეულ პრობლემებთან დაკავშირებით. 
მოგახსენებთ, რომ მედიკამენტების შესყიდვის პროცედურა ნიშვნელოვნად გაართულა კონსოლიდირებულმა ტენდერებმა და, ხშირ შემთხვევაში, ჩვენ არ გვეძლევა საშუალება შევიძინოთ ევროპული ხარისხის ჯენერიკები. 

ჩვენ არ გვაქვს საშუალება, რომ ლაბორატორიულად დავადასტუროთ რომელიმე პრეპარატის  ხარისხი, თუმცა კლინიკური დაკვირვებით შესაძლებელია ვიმსჯელოთ მათ ეფექტურობაზე. 
ფაქტია, რომ მას შემდეგ, რაც ევროპული და თურქული პრეპარატები ამოიწურა, პაციენტების მწვავე მდგომრეობის კუპირება ქართული, სომხური, ინდური და უკრაინული პრეპარატებით ბევრად უფრო მეტ დროსა და დოზირებას საჭიროებს. სამწუხაროდ, ამის შედეგად გახშირდა სტაციონარულ განყოფილებაში ძალადობრივი ქცევის შემთხვევებიც. 
აქვე აღვნიშნავ, რომ მედიკამენტების შესყიდვის გარდა გაძნელებულია სხვა აღჭურვილობის შესყიდვაც. მაგალითად, მანქანის შესყიდვისთვის ცენტრმა 2019 წლის 8 მაისს შეიტანა განაცხადი, ხოლო შეძენა მხოლოდ აგვისტოს ბოლოს შესძლო. 
პროცესის გაჭიანურების გარდა, აღსანიშნავია შესყიდვის მოთხოვნებიც. მაგალითად, მანქანის შემთხვევაში სავალდებულოა მხოლოდ ახალი მანქანის ყიდვა, რაც ძალიან ძვირი ჯდება.  მოგეხსენებათ, რომ თბილისის ფსიქიკური ჯანმრთელობის ცენტრში ფუნქციონირებს 3 მობილური გუნდი და ამბულატორია, რომლებიც ემსახურებიან 300 000 ათასზე მეტ მოსახლეობას და აქტიურად ახორციელებენ ბინაზე ვიზიტებს. ამ სერვისების გამართული მუშაობისთვის ერთი მანქანა (რომელიც 2019 წელს შევისყიდეთ) საკმარისი არ არის, ხოლო მეორე ახალი მანქანის შესყიდვის თანხა ცენტრს არ გააჩნია. შესაძლებელი რომ იყოს მეორადი და უფრო იაფი მანქანების ყიდვა,  უფრო ოპერატიულად მოხერხდებოდა სერვისების აღჭურვა.  
ასეთივე სირთულეებია კომპიუტერული ტექნიკისა და ავეჯის შესყიდვასთან დაკავშირებით. 
ნებისმიერი კითხვების შემთხვევაში ჩვენ მზად ვართ მოგაწოდოთ დამატებითი ინფორმაცია. 

პატივისცემით, 
ეკა ჭყონია

 
